
 ۲۵/۰۴/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 

 قاموس 

 برخه( ۳۰)

 محـمد علم

ز  ۱۹۱۹ز کال کې ئـې په علي خیلو کې د بولندوی دنده تر سره کړې ده. په  ۱۹۱۷. په  «ژ –ډگرمن  »یا    بریگیدییر وردک،  

کې د    [1]   « خرلاچي»کال کې ئـې د پیوار د محاذ بولندویي وکړه او له اوربند وروسته ئـې خپلو فعالیتونو ته دوام ورکړ. په  

 د تسلیمۍ په اړه ونیول سو خو ډېر ژر بـېـرته خوشې سو.  [2]  «امیر تهاڼې پسُت»

 محـمد علم

 ز کال د فبرورۍ په میاشت کې په کابل کې د توپچي ځواک بولندوی.  ۱۹۱۷، د «ژ –یا ډگرمن » بریگیدییر

 محـمد علم

ز کال کې ئـې د شینوارو درې  ۱۹۰۴. په  . د شینواري حبیب الله خان ورارۀبریگیدییرد شینوارو له مریز څخه، ملکي  

کنډکونه جوړ کړل چې ظاهراً د چا له فرمان پرته ئـې دا کار کړی وو؛ په دې کار سره کابل ته احضار سو او له کاره 

ز کال د مارچ د میاشتې په شاوخواوو کې امیر امان الله خان ددۀ  ۱۹۱۹ز کال پورې بې کاره وو. د  ۱۹۱۳محروم سو؛ تر  

فرمان په دې بنسټ صادر کړ چې د سردار نصرالله خان په غیاب کې ئـې د اله گولې او گډوډۍ د راپاروله هڅه  د نیولو  

ز کال د جون په میاشت کې په کابل کې ۱۹۲۱کړې وه. هغه له نیول کیدلو څخه د تـېـښـتې په هڅه کې چالاکي وکړه. د  

فري د سیستم پر ضد مشر او اساسي لمسوونکی وو. د په شینوارو کې د عسکري د استخدام د هشت ن   دئزنداني وو.  

 ز کال کې د سقاو د زوی لپاره د مشرقي والي. ۱۹۲۹ز کال د نوامبر په میاشت کې د شینوارو د بلوا مشر. په ۱۹۲۸

 محـمد علم

مـېـرمنې، د امیر دوست  بارکزۍ   سید محمـد خان پـېـښوری، له)مرحوم سردار سید محـمد خان پـېـښوري زوی د . سردار

   .((دئ محـمد خان  ورور

 
1 - Kharlachi 
2 - Amir Thana Post 

. د شیر علي خان لپاره ئـې (چې د امیر شیرعلي خان د اکا د زوی دئ  )  مرحوم سردار سلطان محـمد خان  خان ورارۀ  د

سره وو، د پنجاب له سوبې او نیولو   [3]   (سر هربرت ایدواردز)فوق العاده عالي خدمات وکړل. د ملتان په مأموریت کې له  

وروسته  له خپل پلار سید محـمد خان او خپل اکا سلطان محـمد خان سره کابل ته لاړ. کله چې شیرعلي خان هرات ونیوۀ،  

غوریانو حاکم سو او اداره ئـې د قناعت وړ وه. کله چې د کابل د سرتیرو ستر بولندوی د  محـمد علم د شیر علي خان لپاره  

ز کال د جون په میاشت کې ووژل سو، دا همدغه محـمد علم وو چې مظنون قاتل ئـې ونیوۀ او  ۱۸۷۱فرامرز خان د  

ز کال د اکتوبر تر میاشتې پورې د کابل ۱۸۷۱د   وسلوال ځواک ئـې له گډوډۍ څخه وژغورۀ. له دې وروسته محـمد علم

خلکو د محـمد علم د حکومتولۍ پر ضد  له ځواکونو سره پاتې سو چې ورپسې د گرشک او زمینداور حاکم وټاکل سو.  

شکایتونه وکړل او پایله دا سوه چې د گرشک حکومتي چارې د امیر یو له شخصي ناظرینو یا پیشخدمتانو څخه قادر خان 

ز کال تر اپریل پورې په دې مقام پاتې سو، کله چې بیا ددۀ پر ضد پرله پسې شکایتونه وسول ۱۸۷۵ته وسپارل سي چې د  

ئـې وکړ چې د پروسږکال د مالیې په پرتلې به یو نیم لک روپۍ ډېـره مالیه راټوله کړي یو ځل   وړاندیزو چې  محـمد علم و

د افغان ددوهمې جگړې په لومړیو کې سردار محـمد علم خان د برتانویانو پر ضد یو  بیا ورته د حاکم دنده وسپارل سوه.  

چې   ز کال د اپریل تر میاشتې پورې ول۱۸۸۰له هغو مشرانو څخه وو چې د غزني د ډلې د مشرانو په نوم یادېـدل؛ د  

سره چې له   [4]   «جنرال سر دانالد ستیوارت»ز کال د اپریل په میاشت کې محـمد علم خان له  ۱۸۸۰کابل ته تسلیم سو. د  

وخت کې په غزني کې  یو ډول مؤقتي یا پیش نگرانه   کندهاره ئـې د کابل پر لور مارش کاوۀ ولیدل. دغـۀ جنرال په دغـۀ

نـېـټې له برتانوي سرتیرو سره کابل ته د خوځـېـدو پر مهال    ۲۵اپریل د میاشتې په  د    حکومت په پام کې نیولی وو؛ او

ز کال د آگست په میاشت ۱۸۸۰د    محـمد علم خان د برتانویانو په استازیتوب د والي د دندې مسؤولیت پر غاړه واخیست.

کې د برتانویانو له پلوه د کابل له تخلیې څخه په ډېرې لنډې مودې کې محـمد علم خان هم هندوستان ته راغی او له خپلې  

ز کال د مې په میاشت کې مـحـمد علم خان هیله مندي څرگنده کړه چې  ۱۸۸۱مستمرۍ څخه ئـې خوندونه واخیستل. د  

امیر یوۀ والي ورته بلن لیک رالـېـږلی وو چې کندهار ته دې راسي او امیر  ته ستون سي، له دې چې د    بـېـرته افغانستان

عبدالرحمن خان هم په خپله غوښتي ول چې محـمد علم دې له خپلې کورنۍ سره یو ځای سي نو د هند دولت د هغـۀ تگ  

ځای سو او له سردار   ته رضایت ښکاره کړ. کندهار ته په رارسـېـدلو سره محـمد علم خان له سردار ایوب خان سره یو

سره تر هرات پورې مل وو. کله چې ایوب خان ماتې وخوړله محـمد علم خان امیر عبدالرحمن خان ته ورغی، امیر هم د  

ز کال د آگست په میاشت کې، د امیر  ۱۸۸۲مشر ئـې وټاکـۀ. د    دیوانمحـمد علم سوگند او بیعت ومانـۀ او د محاسباتو د  

په کابل کې د محـمد علم خان د کار ددفتر شرایط هم پای ته    یا مأمور له رسـېـدلو لږ وروسته  دربار ته د برتانوي ایجنټ

ډول ئـې   شدیدورسـېـدل. امیر، محـمد علم په دې ملزم وگاڼـۀ چې ددۀ له دښمنانو سره ئـې راکړه ورکړه کړې او په ډېر  

په عام محضر کې له دربار څخه وایست او امر ئـې وکړ چې فی الفور ئـې کندهار ته تبعید کړئ. کندهار ته په رسـېـدلو  

ز کال د اکتوبر په میاشت  ۱۸۸۲سره، د کندهار والي ورته مشوره ورکړه چې بلوڅستان ته دې لاړ سي چې په دې توگه د  

 کې بلوڅستان ته ورسـېـد. 

 

 
3 - Sir Herbert Edwards in the Multan Expedition 
4 - General Sir Donald Stewart 

 علي احمد

نـېـټې دایر سو، په    ۱۳ز کال د اپریل د میاشتې په  ۱۹۱۹د امیر حبیب الله خان مشر پیشخدمت. په هغـۀ دربار کې چې د  

هغـۀ کې د حیبب الله خان د قتل تورن یا متهمین محکمې ته راوړل سول، په دې ډلې کې علي احمد ته د ژوند تر پایه د 

 زندان سزال واورول سوه. 

 علي احمد

خان زوی او د علیا حضرت ورارۀ او د امیر   او د امیر دوست محـمد خان د لور له لوري د لویناب خوشدل  ئبارکزی د

کې ئـې تحصیلات کړي دي. په   «موري»او د هندوستان په    دئز کال کې زېـږېـدلی  ۱۸۸۳. په  دئامان الله خان اوښی  

ز کال  ۱۹۰۵انگلیسي، اردو او پښتو په فصاحت خبرې کوي.  له سردار عنایت الله خان سره د هند د سفر ملگری وو. د  

ز کال کې له امیر حبیب الله سره د هند په سفر کې ۱۹۰۷د جنورۍ په میاشت کې د مُلکي شاغاسي په توگه مقرر سو. په 

. په دئکال د هرات په سفر کې هم ورسره مل وو او ویل سوي چې تر ډېره د امیر تر اغیز لاندې  مل وو او په همدغـۀ  

د مهمندو په اله  اپریل په میاشت کې شبقدر ته نـېـږدې ز کال کې ننگرهار ته واستول سو چې په هماغـۀ کال کې د۱۹۱۵

ز  ۱۹۱۹مخه ونیسي. ویل سوي چې د    ډۍگولې کې د افغانانو د گډون په اړه پلټـنه وکړي او په راتلونکي کې د دا ډول گډو

د سړک د ترمیم په چارو کې چې مسؤولیت ئـې د شاغاسي ملکي پر غاړه وو د امیر حبیب    کال د فبرورۍ په میاشت کې

چې د علیا   دئالله خان تر مغضوبیت او قهر لاندې راغی. دا هم ویل سوي چې امیر حبیب الله ورباندې ځکه سخت په قهر  

حضرتې له نفوذ څخه په گټې اخیستـنې ئـې هڅه کړې چې د امیر له یوې لور سره د وادۀ کولو چانس لاس ته راوړي. 

.  کله چې امیر امان الله خان د سلطنت پر تخت جلوس  هئـې تعلیق سوروپۍ جریمه سو او تنخواه    ۲۰۰۰شاغاسي ملکي  

وکړ شاغاسي ملکي هم د هغو کسانو په محاکمه کې وو چې په جلال آباد کې ول او پر تخت باندې د سردار نصرالله د 

امان الله خان د   امیر  کښـېـناستلو د طرحو ملاتړ ئـې کړی وو. سرتیرو شاغاسي په جلال کې ونیوۀ او ویل سوي چې 

ت په جلال آباد کې په هغـۀ دربار کې کړې وې  دئپه ولولو او جکړی وو چې شاغاسي    دئ اغاسي هغو خبرو ډېر خوابش

چې نصرالله خان د خپل امارت اعلان کړی وو. شاغاسي بـېـرته خوشې سو او ویل سوي چې د اپریل په لومړیو کې ئـې 

ز کال د جون په میاشت کې د افغان سولي د پلاوي رئـیس وټاکل سو.  ۱۹۱۹. د  د امان الله خان د کارمندانو سرپرستي کوله

ز کال د سپتمبر په پای  ۱۹۱۹مقرر سو. د    [5]   «ناظر ِ ملکي» د کورنیو چارو وزیر یا  ز کال د آگست په میاشت کې  ۱۹۱۹د  

وړي او امان الله خان ته ئـې وادۀ اچې بخارا د امیر یوه لور ر  دئکې له کابله ووت او د گنگوسو پر بنسټ بخارا ته تللی  

ز کال کې ئـې د امان الله خان له یوې خور سره وادۀ  ۱۹۱۹ز کال د نوامبر په میاشت کې راستون سو. په  ۱۹۱۹کړي. د  

او ورڅخه   دئز کال د جون په میاشت کې امیر امان الله خان ورباندې اعتماد له لاسه ورکړی  ۱۹۲۰وکړ. ویل سوي چې د  

ه شخړه وکړه چې دواړو  شدیدز کال د جون په میاشت کې له جنرال غلام نبي سره دومره  ۱۹۲۰. نوموړي د  دئخوښ نـۀ  

  محدودیت  شدیدخپلې تورې له تیکي را وایستلې. له دې پـېـښې ډېر لږ وروسته نوموړی له حبس څخه آزاد سو خو تر ډېـر  

ز کال د سپتمبر په میاشت کې نوموړی آزاد وو  ۱۹۲۰. د  ارت له دندې هم لـېـرې سولاندې راغی. د کورنیو چارو د وز

لکه    ۱۱د همدې مودې په شاو خوا کې راپور ورکړل سوی چې امیر امان الله ورته فرمان ورکړ چې  خو بې کاره وو،  

 
5 - Nazar-i-Mulki 

ز کال په پیل کې نوموړی ۱۹۲۱. راپور ورکړل سوی چې د  (یو لک روپۍ سل زره روپۍ دي).  باقیات دې تادیه کړيروپۍ  

یو ځل بیا ونیول سو او ټول ملکیت کې ځکه په لیلام کې واچول سو چې دولس نیم لکه روپۍ ورڅخه وصول سي او ویل  

  ز کلونو ۱۹۲۳او    ۱۹۲۲ز کال د دسمبر په میاشت کې یو ځل بیا ونیول سو او په  ۱۹۲۱سوي چې دا د دولت دارایي ده. د  

ز  ۱۹۲۴ز کال په پای کې یو ځل بیا تر پام لرنې لاندې راغی. د ۱۹۲۳کې په خپل کور کې تر تعلیقي حبس لاندې وو. د 

د   دئمقرر سو.    [6]  «رئـیس تنظیم»کال په لړ کې د منگلو د بلوا پر مهال د جلال آباد د ولایت د اداري ریفورم مشر یا  

او نورو قومي جنگیالیو د لوی شمـېـر په راټولولو کې بریالی سو او د هغو یاغیانو ملا ئـې ورماته کړله  افریدیو مهمندو، 

ز کال د جون په میاشت  ۱۹۲۵اعزازي لقب ورکړل سو او د    [7]  «تاج ِ افغان»چې د بلوا د ملا ستن بلل کـېـدل. نوموړي ته د  

کې د کابل د والي په توگه وگومارل سو. په قومي وگړو په ځانگړې توگه په مهمندو کې ئـې د پام وړ نفوذ درلود. ددۀ  

الذکره    دوهمه مـېـرمن د اعلیحضرت امان الله خور ده. دري زامن لري : غلام محـمد، نور احمد او سلطان احمد؛ اخیر

د دۀ لور چې له دوهمې ښځې څخه ئـې ده او مهریه نومـېـږي له عبدالحی عزیز سره وادۀ ).  دئزوی ئـې له دوهمې ښځې 

بریالی لښکري    په میاشتو کې ئـې د کوهستاني تاړاک گړو او بریدگرو پر وړاندې  ز کال د مې او اپریل۱۹۲۶د    (.دئکړی  

بې رحمه او زړور    په لرلوقدرت    يچې د شخصیت   دئ  یو محبوب سړیدی  یون درلود. ددۀ په شرحه کې ویل سوي دي :  

ز کال کې له اعلیحضرت امان الله سره د اروپا په سفر کې ۱۹۲۸په    "د لوړو هیلو خاوند.  "نور ئـې په هکله وایي :    ".دئ

ز کال د دسمبر په میاشت کې د شینوارو د بلوا د ځپلو  ۱۹۲۸وو. له اروپا څخه په بـېـرته راستـنـېـدلو کې بې کاره وو.  د 

جنورۍ په میاشت کې په    ز کال د۱۹۲۹لپاره د رئـیس تنظیمیه او د بولندوی په توگه مقرر سو. راپورونه وایي چې د  

د امیر په توگه   ی دېد وو او غوښتل یې چېولایت له قومي مشرانو سره په خبرو اترو بوخت   د جلال آباد کې د مشرقي

ومني خو دا هم ویل سوي چې نوموړي اعلیحضرت امان الله خان ته ډاډ ورکړی چې دا یوازې یوه چلوټه یا حیله ده. په  

ز کال د جنورۍ په میاشت کې حبیب الله خان کابل ونیوۀ،   ۱۹۲۹ندې له لاسه ورکړ. کله چې د پای کې ټولو خپل ډاډ وربا

د یو شمـېـر خوگیاڼیو او غلزیو په مرستې علي احمد د امیر په توگه اعلان سو او د کابل پر لور ئـې مارش پیل کړ. د 

د اعلیحضرت امان الله خان له  ه وتـښـتـېـد.  حبیب الله ځواکونو نوموړي ته په جگدلک کې ماتې ورکړه او هندوستان ت

 دئ معزول کــېـدلو وروسته علي احمد خان د سقاو د زوی پر ضد خپل ځواکونو راوخوځول چې ماته ئـې وخوړله او  

 په کې والوزول سو.  دئز کال د جولای په میاشت کې ئـې په نافرمانۍ هغه توپ مچ کړ چې ۱۹۲۹ونیول سو. د 

 علي احمد جان

 وگورئ : علي احمد 

 علي آفـنـدي 

پر ځای چې په زندان    غلام جیلاني  بریگیدییرز کال کې ئـې د  ۱۹۱۷. په کابل کې د پوځي پوهنځي پوهاند. په  دئتورک  

ز کال د مې په میاشت کې کراچۍ ته ورسـېـد او بیا ۱۹۱۹کې وو د همدې پوهنځي د بولندوی د دندې سرپرستي وکړه. د 

 دمشق ته لاړ. 

 
6 - Rais Tanzim 
7 - Taj-i Afghan 

 علي جان 

د رئـیس په توگه وټاکل  دیپارتمنت ز کال د مارچ په میاشت کې د کرنې د ۱۹۱۹پخوا د بڼوالۍ مشر یا باغبان باشي وو. د 

 سو.

 محــمد علي 

لویناب خوشدل خان ورور  دئبارکزی   د  په    دئ.  د چارو  ۱۹۱۶چې  ددۀ  ئـې  په ترڅ کې  د سفر  لویناب  د  ز کال کې 

ز کال د فبرورۍ ۱۹۲۰ز کال د جنورۍ په میاشت کې د انار درې د حاکم په توگه مقرر سو. د ۱۹۱۷سرپرستي وکړه. د  

«د ثبت افسر غلزي اوښ» دپه میاشت کې 
 په توگه مقرر سو.   [8]  

 محـمد علي 

. د سردار محـمد یوسف خان زوی او د سپه سالار نادر خان ناسکه ورور.  د  )غــُنډ مشر(بریگیدییرسردار، محـمدزی،  

  د راپورونو پر بنسټ ویل سوي چې   ؛رتبه درلودله  [9]  ز کال د مارچ په میاشت کې چې تر دې دمه ئـې د ډگروالۍ۱۹۱۶

هرات د سړک په اوږدو کې د دولتي گودامونو او غلو دانو تفتیش وکړي.  د    – دنده ورکړل سوې وه چې د کابل    دۀ ته

[  10]   بریگیدییرد    ز کال په دوبي کې۱۹۱۶
ز کال د مې په میاشت کې هندوستان ته ۱۹۱۹رتبې ته ارتقاء وکړه. د    (ډگرمن)

د عبدالقدوس   ز کال د آگست په میاشت کې افغانستان ته راستون سو او۱۹۱۹له افغان پلاوي سره د سفر ملگرتیا وکړه. د  

له زوی سره  د پـېـښور له لارې د کابل په موخې د چمن له محاذ څخه کویټې ته راورسـېـد. په ځوانۍ کې وفات سو. د  

 ولي جان په نوم یو زوی ئـې پاتې سو. 

 محـمد علي 

. د سردار سلطان محـمد خان زوی او د سردار عبدالقدوس خان ورور. هندوستان ته د  دئاو محـمدزی    بریگیدیر  (ملکي)

ز کال کې بې کاره سو او کابل ته  ۱۹۰۶ارگون ولسوال. په  د ز کال کې۱۹۰۵سردار عنایت الله خان د سفر هملاری. په 

تر منځ د نظر اصطکاک پیدا )غــُنډ مشر(    بریگیدییرځکه احضار سو چې د دۀ او په ارگون کې د سرتیرو د بولندوی  

په   مــېـړۀ.  خور  د  علیا حضرتې  د  وو.  د  ۱۹۱۵سوی  کې  کال  ترمیمات)ز  دار ِ  رشته  ملکي    [11]  ( سر  لرلو  په  لقب  د 

 رفاه عامه ودانیو د ودانولو مسؤول. د  )غــُنډ مشر( بریگیدییر

 محـمد علي 

کې د مالیاتو د راټولولو   [12]   «ډکه». پخوا ئـې په  دئروډ د حاکم د نائب سالار شیر محـمد خان زوی    . د پشُتِ دئاندړ، غلزی  

 ز کال د نوامبر په میاشت کې د وردک د حاکم په توگه مقرر سو.۱۹۱۶د مسؤول په توگه کار کاوۀ.د 

 

 
8 - Ghilzai Camel Registration Officer 

9  - Colonel رتبه وي ځکه یوه کرښه لاندې وایي چې د گرمنۍ رتبې ته ئـې ارتقاء وکړه. په   : دلته گومان کوم ټایپي تـېـروتـنه سوې ده. دا باید د ډگرمنۍ

 ژ   –دې کرښې کې باید ډگروال وي. ځکه چې ارتقاء له ډگرمنۍ څخه ډگروالۍ ته کـېـږي. 
10  -  Brigadier  د پورتـنۍ شرحې په پام کې لرلو سره دلته زه تایپي تیروتنه وینم. په پخوا وختونو کې زما په یاد دي چې زموږ مشرانو به ویل پلانکی .

 ژ  -برگټ دی یعنې ډگرمن دی. یا دا ده چې زه ژباړونکی تــېـر وتلی یم. 
 

11 - Sarishtadar-i-Tamirat 
12 - Dakka 

 محـمد علي 

شاه پسند خان   د  څخه ده او  [13]  «جمو»  له. د امیر دوست محـمد خان د ورارۀ فیض محـمد خان زوی. مـېـرمن ئـې  دئسردار  

ز کال په شاوخواوو کې سردار علي محـمد خان له کابله کشمیر ته ۱۸۷۱د  .  دئلور ده چې د کشمیر د مهاراجا یو کارمند  

ز کال د جولای په میاشت کې مهاراجا نوموړی کابل ته د ۱۸۷۹. د  لاړ او هلته ئـې د کشمیر په دربار کې دنده وموندله

افغانستان او د کشمیر تر منځ د استخباراتو د یوۀ سیستم د جوړولو په موخې ولـېـږۀ. محـمدعلي له سر لویس کیوناري 

په دې شکمن سو    یدپه کابل کې وو چې د انگلیس د سفیر قتل پـېـښ سو او    دئ ورسـېـد.  کابل ته  څلور ورځې وروسته  

په    ید. خو څو ورځې وروسته له کابله ووت او بـېـرته جمو ته راغی، په جمو کې  دئچې په دې قتل کې ئـې لاس لرلی  

ز کال د مې په میاشت کې ددۀ د خپلې غوښتـنې پر ۱۸۸۱عام محضر کې د مهاراجا له پلوه له کمشیر څخه وایستل سو. د  

کندهار ته د سردار محـمد علم خان د سفر مل سي. کله چې ایوب خان د   بنسټ ول چې ورته اجازه ورکړل سوه چې

عبدالرحمن خان له لاسه ماتې وخوړله دۀ هم د سردار محـمد علم خان شا خوشې کړه. له همدې پـېـښې وروسته له افغانستانه  

 ووت او هـېـڅکله بـېـرته راستون نـۀ سو. 

 میرزا محـمد علي  

ز  ۱۹۲۳. اروپا ته ئـې سفر وکړ او په  دئد حبیبیې د ښوونځي یو له لومړنیو فارغینو څخه    دئد امیر حبیب الله اوښی.  

ز کال کې د  ۱۹۲۵د رئـیس په توگه مقرر سو. په    دیپارتمنتکال کې کله چې بـېـرته هـېـواد ته راستون سو د معارف د  

ز کال کې په روم او ۱۹۲۸ز کال کې په روم کې سفیر. په  ۱۹۲۷  معارف د مرستیال وزیر په توگه ئــې ارتقاء وکړه. په

ز کال د نوامبر په میاشت کې د سوداگریزو چارو وزیر. د سقاو زوی  ۱۹۲۸لندن کې له اعلیحضرت امان الله سره وو. د 

لندن کې په    ز کال د جون په میاشت کې په۱۹۳۳ز کال د نوامبر په میاشت کې د معارف وزیر.  د  ۱۹۲۹بندي کړ. د  

جولای په میاشت کې په لندن  د  ز کال  ۱۹۳۳اقتصادي کنفرانس کې د گډون لپاره د افغان استازي په توگه وگومارل سو. د  

ملتونو »ز کال د فبرورۍ په میاشت کې د  ۱۹۳۵. د  وو  کې د سفیر په توگه وټاکل سو او په همزمان ډول د سویتزرلند سفیر

ز کال د جولای په میاشت کې کابل ته  ۱۹۳۵په لندن کې پاتې سو او د   یدخو    وو  افغان استازی  [14]   «په ټولنې/ جامعـۀ ملل

د جنازې په   [15]  «اعلیحضرت پینځم جورج» ز کال د جنورۍ په میاشت کې لندن ته راستون سو چې د ۱۹۳۶احضار سو. د  

ز کال را په ۱۹۶۳ز کال پورې د باندنیو چارو وزیر. له ۱۹۵۲تر  ۱۹۳۹مراسمو کې د افغانستان استازیتوب وکړي. له 

 دېخوا د دربار وزیر. 

 

 نور بیا 

 الله جویا 

 ... .چې د صمدو خواجه په مستعار نوم دئد عبدالصمد زوی  ید. ئدډاکټر او کشمیری 

 ک لین  :قدرمنو لوستونکو! د ښاعلی رحمت آریا د آرشیف
 

13 - Jumoo 
14 - League of Nations 
15 - King George V 

